
CARABIDAE OILASI VAKILLARINNING TAKSONOMIK TARKIBI 
L.X. Alimova  

Buxoro davlat universiteti, Zoologiya va umumiy biologiya kafedrasi o‘qituvchi 

https://doi.org/10.5281/zenodo.7854579 

liz.a@mail.ru 
Annotatsiya: Tadqiqotlar davomi vizildoq qo‘ng‘izlarning 2400 dan ortiq namunalari 

to‘plandi va tahlil qilindi. Buxoro va Qorako‘l oazislari biotsenozlaridan vizildoq 

qo‘ng‘izlarning 9 ta kenja oila, 19 ta triba, 28 ta avlodga mansub 43 ta turi aniqlandi. 

Kalit so‘zlar: Carabidae oilasi, Zarafshon vohasi, biotsenoz, karabidofauna. 

Vizildoq qo‘ng‘izlari oilasi (Carabidae) – qattiqqanotli hasharotlar (Coleoptera) turkumining 

eng katta va turlarga boy oilalaridan biridir. Hisob-kitoblarga ko‘ra, dunyo faunasidagi 

vizildoq qo‘ng‘izlar turlari soni 40 000 dan ortiqroq [Thiele, H.U., 1977]. Ammo kashf etilgan 

turlar soni yil sayin oshib bormoqda va har yili ushbu qo‘ng‘izlarning 100 ga yaqin yangi 

turlari kashf qilinadi [Kotze et al.,2011]. 

Zarafshon vohasining quyi oqimida joylashgan Buxoro va Qorako‘l oazislarining vizildoq 

qo‘ng‘izlari haqidagi ayrim ma’lumotlar R.A.Alimjonov va S.G.Bronshteyn [1956], 

A.G.Davletshina va boshqalar [1979], A.Dadamirzaev [1979]  ishlarida keltilgan bo‘lsada, 

hudud karabidofaunasini o‘rganish bo‘yicha maxsus tadqiqotlar o‘tkazilmagan. 

Tadqiqotlar davomi vizildoq qo‘ng‘izlarning  2400 dan ortiq namunalari to‘plandi va tahlil 

qilindi. Buxoro va Qorako‘l oazislari biotsenozlaridan vizildoq qo‘ng‘izlarning 9 ta kenja oila, 

19 ta triba, 28 ta avlodga mansub 43 ta turi aniqlandi.  

Aniqlangan turlardan Syntomus obscuroguttatus  va Scarites subcylindricus turlari O‘zbekiston 

Respublikasi uchun ilk marotaba qayd qilinmoqda.  

Aniqlangan vizildoq qo‘ng‘izlar 9 ta kenja oilaga mansub bo‘lib, turlarining xilma-xilligi 

jihatidan Harpalinae Bonelli, 1810 kenja oilasi yaqqol ustunlikka ega (1-rasm). Ushbu kenja 

oila vakillari 21 turdan iborat bo‘lib, barcha turlarning 49% ini tashkil etadi. Barcha vizildoq 

qo‘ng‘izlar turlarining 19%i Trechinae Bonelli, 1810 kenja oilasi vakillaridir (8 tur).  

Scaritinae Bonelli, 1810 va Cicindelinae Latreille, 1802 kenja oilalari mos ravishda barcha 

turlarning 12 % va 8% ini tashkil etadi. Qolgan kenja oilalarning karabidofauna tur 

tarkibidagi hissasi 5% va undan kam.  

Individlar serobligi jihatidan kenja oilalar taqqoslanganda Harpalinae kenja oilasining 

ustunligi yanada yaqqol oshadi (2-rasm). Barcha yig‘ilgan qo‘ng‘izlarning 82% ini Harpalinae 

kenja oilasi individlari tashkil etdi. Trechinae kenja oilasi uchun teskari vaziyat kuzatiladi, 

ya’ni turlar xilma-xilligi jihatidan ushbu taksonning karabidofaunadagi hissasi 19% ni tashkil 

etgan bo‘lsa, barcha yig‘ilgan individlarning faqatgina 4 % i shu kenja oila individlaridan 

iborat bo‘ldi. Scaritinae taksoni individlar serobligi jihatidan o‘z hissasini saqlab qolgan bo‘lsa,  

Cicindelinae va Omophroninae oilalarining hissasi keskin kamayib, 1% dan past bo‘ldi. 

Umuman, 9 ta kenja oiladan 5 tasining individlar serobligidagi hissasi 1% dan past 

ko‘rsatkichga ega bo‘ldi. 

https://doi.org/10.5281/zenodo.7854579
mailto:liz.a@mail.ru
https://en.wikipedia.org/w/index.php?title=Scarites_subcylindricus&action=edit&redlink=1
https://ru.wikipedia.org/wiki/%D0%9B%D0%B0%D1%82%D1%80%D0%B5%D0%B9%D0%BB%D1%8C,_%D0%9F%D1%8C%D0%B5%D1%80_%D0%90%D0%BD%D0%B4%D1%80%D0%B5
https://ru.wikipedia.org/wiki/1802

1-rasm. Karabidofaunada turli kenja oilalarning turlar xilma-xilligi bo‘yicha hissasi. 

 

2-rasm. Karabidofaunada turli kenja oilalarning individlar serobligi bo‘yicha hissasi (hissasi 

1% dan kam bo‘lgan hollarda raqamlar keltirilmagan).  

Karabidofanunaning turlar tarkibini tribalar kesimida tahlil qilinganda, aniqlangan turlarning 

23,26% (10 tur) Harpalini tribasi vakillari tashkil etishdi. Keyingi o‘rinlarda Scaritini, 

Bembidiini va Lebiini joylashadi (har biri 9,3% (4 tur) dan). 

